
IVANGELI WAKU MARKO.

UDANGA kwa ivangeli waku Yesu Kristu, Mwana
wa Mulugu.
Inya nge alemberwa m’ Yesaya mprofeti,
Ona dituma tenga langu paurongo pa tshisku tshako,
Lenilo lizatoweska ntowa yako ;
Liu la imoza ku lia m’ mbozwa, -
Longosoni ntowa ya Mweni,
Pangani ntowa zake zakunyoroka ;
Yohane wanguza, mweniyo wangubapatiza m’ mbozwa na-
nene mbapatiza la kunganamua mutima kwa kuwezga kwa
zimpurupuru. Ndipo natua kwa iyo tsharu tshose tsha
Yudeya, ndi wose eniwo aku Yerusalem ; ndipo nabapa-
tizirwa ndi iyo m’ sinje Yordan, kusumua mpurupuru zao.
Ndipo Yohane wanguvwara ndi weya wa gamila, ndipo
wenga ndi tshikowe tsha tshikule mu tshuunu mwake,
ndipo . naria azombe ndi utshi wa muti. Ndipo nanene,
kuti, Watuza pavuli pa ine mweniyo we ndi ntazi zakurutia
ine, vikowe vya skapato zake sinde wakwene ku kotama
ku fwatua. Dingubapatiza imwe ndi maji; koma iyo
wazabapatiza imwe ndi Nzimu Utua.
Ndipo kwenga m’ masiku gha, kuti Yesu wanguzia ku
Nazarete wa Galileya, nabapatizirwa ndi Yohane m’ Yo-

o



	Zto_890_1
	Zto_890_2

